ՀԻՄՆԱՎՈՐՈՒՄ
ՀՀ կառավարության «Ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգի միջոցառումների ծրագիր» արձանագրային որոշման նախագծի վերաբերյալ
1. Անհրաժեշտությունը` «Ոռոգման ջրամատակարարման ոլորտում ջրի փաստացի օգտագործումը հաշվի առնող կառավարման հայեցակարգի միջոցառումների ծրագրի» նախագծի ընդունումը պայմանավորված է ՀՀ կառավարության 2017 թվականի մայիսի 25-ի N22 արձանագրային որոշման 2 կետի կատարման ապահովմամբ:
2. Ընթացիկ իրավիճակը և խնդիրները`  ներկայումս ջրօգտագործողների ընկերություններում մատակարարված ոռոգման ջրի հաշվառումը իրականացվում է ջրաչափության միջոցով, որը սակայն ջրաչափիչ սարքերի բացակայության դեպքում բերում է ՋՕԸ-ջրօգտագործող անհամաձայնությունների: Հաշվառումը առավել ճշգրիտ իրականացնելու համար անհրաժեշտություն է առաջացել ջրամատակարարման համակարգերն ժամանակակից ջրաչափական սարքերով հագեցնելը: 

Ջրօգտագործողների ընկերությունների վերջին տարիների գործունեության արդյունքները, ինչպես տեխնիկական, այնպես էլ ֆինանսական ցուցանիշների մասով փոփոխության են ենթարկվել՝ անհրաժեշտություն առաջացնելով անդրադարձ կատարելու ՀՀ կառավարության 2002 թվականի դեկտեմբերի 26-ի «Ոռոգման ջրի մատակարարման և օգտագործման կանոնները հաստատելու, ոռոգման ջրի մատակարարման պայմանագրի օրինակելի ձևը սահմանելու և Հայաստանի Հանրապետության կառավարության 2000 թվականի հուլիսի 27-ի N 418 որոշումն ուժը կորցրած ճանաչելու մասին» N2121-Ն որոշմամբ հաստատված ոռոգման ջրի մատակարարման պայմանագրի օրինակելի ձևի լրամշակման՝  ջրօգտագործողների ընկերությունների և ջրօգտագործողների միջև ծագած իրավահարաբերությունների հստակեցման:
3. Տվյալ բնագավառում իրականացվող քաղաքականությունը՝ Ոռոգման ջրամատակարարման բնագավառում, մասնավորապես, ոռոգման ջրերի հաշվառման ՋՕԸ-ջրօգտագործող իրավահարաբերությունների բարելավում:
4. Կարգավորման նպատակը և բնույթը` ոռոգման ջրամատակարարման համակարգում մատակարարված ոռոգման ջրի հաշվառում իրականացնելու նպատակով ջրամատակարարման համակարգերն անհրաժեշտ է հագեցնել ժամանակակից ջրաչափական սարքերով՝ նախնական հաշվարկներով շուրջ 2100 ջրաչափ, որոնք կմիացվեն SCADA համակարգին, ինչպես նաև լրամշակել գյուղատնտեսական մշակաբույսերի ոռոգման նորմերն ու ռեժիմները սահմանող ձեռնարկ: Ջրօգտագործողների ընկերությունների և ջրօգտագործողների միջև ծագած իրավահարաբերությունների՝ պայմանագրային հարաբերություններում իրավունքների և պարտավորությունների հստակեցման նպատակով նոր օրինակելի պայմանագրի ձևի մշակման համար, ինչպես նաև ջրօգտագործողների ընկերությունների կողմից ջրօգտագործողներին նորմատիվ ջրապահանջարկից ավել մատակարարված ոռոգման ջրի մասով կուտակված հասույթը նվազեցնելու նպատակով տարբեր ջրօգտագործողների միջև վճարման հավասար պայմանների ստեղծման համար անհրաժեշտ է ունենալ համապատասխան օրենսդրական հիմքեր:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից:
6. Ակնկալվող արդյունքը` Ծրագիրը պետք է հիմք հանդիսանա ոռոգման համակարգում հաշվառման նոր համակարգերի ներդրմանը և կատարելագործմանը, ոռոգման ջրամատակարարման ծառայությունների որակի բարելավմանը, մատակարարված ոռոգման ջրի երկկողմանի (ջրօգտագործողների ընկերություն և ջրօգտագործող) մատչելի, վստահելի, արժանահավատ հաշվառմանը: Միաժամանակ ոռոգման ջրի մատակարարման և դրան հարակից ոլորտներում ներառված անձանց իրավահարաբերությունների օրենսդրորեն կարգավորմանը,  որի կիրառումը կբերի բնագավառում առկա խնդիրների կանոնակարգմանը, որի արդյունքում գերնորմատիվային տարածքներում կխթանվի նորմատիվ հասույթի փաստացի հավաքագրումը:
ՀՀ ԷԵԲՊՆ ջրային տնտեսության պետական կոմիտե 
